
MØTEBOKA FRÅ MØTE 21.06.2006

Saksnr :
Utval:
Møtedato.

0074/06
Formannskapet
22.08.2006

Rådmannen si tilråding:

Møteboka frå møte i formannskapet 21.06.2006 vert godkjent slik ho ligg føre.  
Saksdok :

Møteboka frå møte i formannskapet 21.06.2006 er lagt ut på kommunen si heimeside www.austevoll.kommune.no
  
  
SAKSFRAMLEGG.

Sakshandsamar: 
Steinar Hole
Arkiv: 

Arkivsaksnr.:
06/00709



POLITISK KVARTER

Saksnr :
Utval:
Møtedato.

0075/06
Formannskapet
22.08.2006

Rådmannen si tilråding:

  
Saksdok :

Tidlegare notat frå ordførar.  
Bakgrunn:

Politisk kvarter er politikarane sin arena til å ta opp spørsmål i formannskaps- og kommunestyremøta.  Spørsmåla kon rettast til politisk leiing ved ordførar eller administrasjonen ved rådmann.  Dersom spørsmåla ikkje kan svarast på direkte, vert desse svara på i neste møte.  Det kan ikkje gjerast vedtak i saker som vert teken opp dersom 1/3 av medlemane eller møteleiar set seg mot dette, jfr. kommunelova.  
  
SAKSFRAMLEGG.

Sakshandsamar: 
Steinar Hole
Arkiv: 

Arkivsaksnr.:
06/00689



REFERAT OG MELDINGAR

Saksnr :
Utval:
Møtedato.

0076/06
Formannskapet
22.08.2006

Rådmannen si tilråding:

Vert lagt ved møteboka.  
Saksdok :

1.     Fylkesmannen i Hordaland, brev av 21.06.2006, om skatt på eige og inntekt pr. 

        31.05.2006. 

2.     Slab AS, protokoll frå ekstraordinær generalforsamling 20. juni 2006. 

3.     Hordaland fylkeskommune, brev av 13.06.2006, om fylkesvegplanen 2006-2015.

4.     Austevoll eldreråd, vedtak i sak 006/06, om oppsummering etter møte om pleie- og 

        omsorgstenestene.

5.     Hordaland fylkeskommune, kopi av brev av 21.06.2006, om trafikksikringstiltak på ny 

        fylkesveg på Hundvåkøy – forskottering.

6.     Fylkesmannen i Hordaland, brev av 28.06.2006, om budsjett 2006.   

7.     Kystverket Vest, brev av 30.06.2006, om tilskot til fiskerikai på Salthella.

8.     Hordaland fylkeskommune, brev av 03.07.2006, om konsesjonskraftmidlar til utvikling 

        av Marstein fyr.

9.     Rådmannen, kopi av brev av 13.07.2006 til Region Bergen og omland, om felles IKT-

        satsing i Bergensregionen.

10.   Fylkesmannen i Hordaland, brev av 18.07.2006, om skatt på eige og inntekt pr. 

        30.06.2006.

11.   Varaordførar, kopi av brev av 24.07.2006 til fiskebåtreiarar, om kaiprosjektet på 

        Salthella og invitasjon til møte.

12.   Varaordførar, referat frå møte 03.08.2006, om kaiprosjektet på Salthella.

  
  
SAKSFRAMLEGG.

Sakshandsamar: 
Steinar Hole
Arkiv: 232  

Arkivsaksnr.:
06/00759



MELDING OM SKATTEINNGONGEN FOR JUNI 2006

Saksnr :
Utval:
Møtedato.

0077/06
Formannskapet
22.08.2006

Rådmannen si tilråding:

Vert lagt ved møteboka.  
Saksdok :

Melding frå kommunekasseraren.  
Bakgrunn:

Kommunekasseraren melder   frå om at det for juni månad 2006 er fordelt kr. 353.454,- i skatt til Austevoll kommune.  Tilsvarande for juni månad 2005 var kr. 560.399,-.  Det svarer til ein reduksjon på kr. 206.945,-, eller 36,9 %.

Så langt i år er det fordelt kr. 50.474.072,- i skatt til kommunen, mot kr. 43.408.023,- til same tid i 2005.  Auken er på kr. 7.066.049,-, eller 16,3 %.

I budsjettet for 2006 er det rekna med skatteinntekter på kr. 89.800.000,-.  Det svarer til ein auke på kr. 3.729.118,-, eller 4,3 % auke i forhold til 2005. 

Vurdering:

Skatteinntekter for 2006 samanlikna med tidlegare år (1.000 kroner)



Månad/år
  2002

  2003

  2004

  2005

  2006


1.  kvartal
26.393

28.142

25.787

29.558

32.952

April

  1.826

  1.406

  1.964

     578

  2.930

Mai

13.823

12.382

12.261

 12.711
14.239

Juni

-   573

-   151

     563

      560
     353


Sum 1. halvår
41.469

41.779

40.574

43.408

50.474


Juni månad vart den første månaden i år med reduksjon i skatteinntektene frå året før.  Tala er små så det har ikkje så stort utslag i dei samla skatteinntektene.  Kommunen har så langt i år fått inn 56,2 % av dei budsjetterte skatteinntektene.  Til same tid i 2005 låg skatteinntektene på 50,4 % av dei samla skatteinntektene for det året.   Dersom same tendensen held seg og i 2. halvår, vil kommunen sine skatteinntekter for 2006 koma over 100,0 mill. kroner.

SAKSFRAMLEGG.

Sakshandsamar: 
Steinar Hole
Arkiv: 016  

Arkivsaksnr.:
06/00725



DIREKTE VAL AV ORDFØRAR 

Saksnr :
Utval:
Møtedato.

0078/06
Formannskapet
22.08.2006

Rådmannen si tilråding:

Rådmannen legg saka fram utan tilråding.  
Saksdok :

1.   Vedtak i kommunestyret sak 055/06.

2.   Lov om forsøk i offentleg forvaltning.

3.   Utdrag av NOU 2006:7 pkt. 5.2.4.  
Bakgrunn:

Austevoll kommunestyre vedtok i sak 055/06 å redusera talet på medlemer i kommunestyret frå 27 til 21 for valperioden 2007-2011.   I same sak vart det vedteke   at ein ville koma attende til spørsmålet om øvrig politisk struktur med hovudutval m.m. i løpet av hausten og til spørsmålet om valordningar, direkte val av ordførar m.m.

Dette er i grunnen to saker, som må haldast adskilte.  Den politiske strukturen er ei internt sak som kommunestyret vedtek.  Direkte val av ordførar, skal godkjennast av Kommunaldepartementet etter forsøkslova og det skal utarbeidast føresegner som og skal godkjennast av departementet.  Det er såleis ei omfattande sak.

Vurdering:

Ved siste kommunestyreval var det 36 kommunar som hadde direkte val av ordførar.  Den einaste i Hordaland var Samnanger kommune.  I tillegg er det kommunar som har direkte val av ordførar i kombinasjon med endra mynde for ordførar.  Ordføraren i desse kommunane får meir formell mynde og ein meir framtredande rolle som kommunen sin øverste ”sjef” og politiske frontfigur.

Bakgrunnen for forsøket var å skapa større interesse og engasjement for kommunestyrevalet og dermed høgare valdeltaking.  Evalueringa av forsøket viser at dei lokale forholda har betydd mykje for om direktevalet førde til auka interesse og valdeltaking.  Her er det betydelege variasjonar frå kommune til kommune.

I NOU 2006:7 ”Det lokale folkestyret i endring?” er det i pkt. 5.2.4 gjort ei vurdering av ordninga.  Kopi følgjer som vedlegg til orientering.  
Kommunaldepartementet har utarbeidd mal for direkte val av ordførar.   Denne må tilpassast kva einskild kommune etter kva modell som vert vald.

Departementet føreset at kommunestyret på prinsipielt grunnlag, eventuelt tek stilling til å søkja om å vera med på forsøket eller ikkje, og at kommunestyret på eit seinare tidspunkt vedtek føresegner for sin kommune.  Desse skal til slutt godkjennast av Kommunaldepartementet.

Det kan vera fleire alternativ å  velja ordførar eventuelt varaordførar på.  Det kan vera at den som får flest røyster er ordførar og den som får nest flest røyster er varaordførar.  Det kan og setjast avrensingar som t.d. går på at minst 50 % av veljerane har røysta ved ordførarvalet for å kunne kåra ordførar/varaordførar.  Det er og klart at det partiet/grupperinga som får ordføraren eller varaordføraren dermed har brukt opp ein av plassane sine i kommunestyret og seinare ved val til formannskap.  Ølen kommune har t.d. ein regel som seier at dersom ingen får minst 50 % av røystene, skal det haldast ny valomgong mellom dei to ordførarkandidatane som fekk flest røyster.

Det som elles må vurderast er om det skal vera ei eiga valliste for ordførarvalet med alle ordførarkandidatane på, eller om kvart parti skal ha si eiga valliste.

Det må og takast stode til om val på ordførar og skal gjelde varaordførar.  Dette kan skje gjennom eit eige varaordførarval, evt. at det vert stilt lister med både ordførar og varaordførar eller at den som får nest mest røyster til ordførarvalet er vald til varaordførar.

Skal det vera eit nedre tal på personar som må ta del i ordførarvalet for at det skal kunne godkjennast?  Eller der det nok med simpelt fleirtal, eller skal den som vert vald til ordførar ha ein viss %-del av røystene?

Kven kan nominerast?  Kan einskildpersonar nominerast eller berre parti/grupper.  I tilfelle grupperingar/parti kan nominera, må desse vera representert i kommunestyret eller ha lokallag i kommunen?  Kan t.d. eit parti/gruppering stilla med meir enn ein kandidat?

Alt avhenging av korleis nominasjonen vert organisert, kan det skje at ordførar ikkje er medlem i kommunestyret gjennom det ordinære valsystemet.  Dersom so skjer, kor mange kandidater skal då veljast til kommunestyret?  Kan det og tenkjast at det vert føreslege ordførarkandidater (evt. varaordførarkandidater) som ikkje er med på vallistene?  I så fall må det avklarast på førehand at den (dei) direktevalde kandidatane kjem i tillegg til tal representanter i kommunestyret eller at det skal veljast 1 evt. 2 færre representanter.

Det er og ei problemstilling korleis den direktevalde ordførar evt. varaordførar skal ta plass i formannskapet.  Skal vedkomande ta plass på partiet/grupperinga si kvote eller skal vedkomande haldast utanfor dette oppgjeret.

Kva skjer dersom den direkte valde ordførar trer ut av vervet i perioden?  Her kan det anten haldast nytt ordførarval mellom innbyggjarane eller så kan kommunestyret føreta val etter ordinær prosedyre.

Alle desse problemstillingane som er nemnde ovanfor, må løysast gjennom dei vedtektene som kommunestyret må vedta og departementert godkjenna, dersom Austevoll kommune får vera med på forsøket.

Det som først må avklarast er om det skal søkjast om løyve til å halda direkte val på ordførar evt. varaordførar.

SAKSFRAMLEGG.

Sakshandsamar: 
Steinar Hole
Arkiv: 000  

Arkivsaksnr.:
06/00229



ÅRSMELDING FOR 2005

Saksnr :
Utval:
Møtedato.

0079/06
Formannskapet
22.08.2006

Rådmannen si tilråding:

Austevoll kommunestyre tek rådmannen si årsmelding for 2005 til orientering.  
Saksdok :

Årsmelding for 2005.  
Bakgrunn:

Etter § 48 i kommunelova skal det for kvart år utarbeidast årsmelding.

Rådmannen har utarbeidd årsmelding for 2005.

Årsmeldinga følgjer som vedlegg.

Kontrollutvalet har fått årsmeldinga til orientering.

I tillegg til den  generelle årsmeldinga, vil detaljerte årsmeldingar frå avdelingane verta lagt fram for kommunestyret etter kvart som dei vert ferdige.  
Vurdering:

Årsmeldinga vert med dette lagt fram for førehaving.  
SAKSFRAMLEGG.

Sakshandsamar: 
Steinar Hole
Arkiv: 210  

Arkivsaksnr.:
06/00666



AUSTEVOLL KOMMUNE SITT REKNESKAP FOR 2005

Saksnr :
Utval:
Møtedato.

0080/06
Formannskapet
22.08.2006

Rådmannen si tilråding:

1.   Austevoll kommunestyre vedtek at Austevoll kommune sitt årsrekneskap for 2005 vert 

      godkjent i samsvar med revisor si melding om godkjenning frå 2. juni 2006. 

2.   Austevoll kommunestyre tek sikte på å starte nedbetaling av oppsamla underskot i 2007-

      budsjettet.

3.   Austevoll kommunestyre vedtek at premieavviket for 2005 kr. 3.884.731,- skal delast 

      over 15 år.

Saksdok :

1.   Austevoll kommune sin rekneskap for 2005.

2.   Revisjonsmelding for 2005.

3.   Vedtak i kontrollutvalet, sak 12/06.  
Bakgrunn:

Etter § 48 i kommunelova skal det kvart kalenderår utarbeidast rekneskap.  Kommunestyret skal vedta rekneskapen etter innstilling frå formannskapet.

Austevoll kommune sitt rekneskap for 2005 ligg føre i revidert stand.  Rekneskapen følgjer som eige vedlegg.  I det rekneskapen som vert lagt fram for politisk handsaming er teke med hovedoversynet, ein samandrag av kvart ansvarsområde og notane til rekneskapen.  Dei som ønskjer ein detaljert rekneskap kan få det ved å venda seg til kommunekassen.

Etter at det er gjennomført korreksjonar på til saman om lag 1.676.000 kroner, syner rekneskapen eit rekneskapsmessig meirforbruk (underskot) på kr. 452.594,-.  I budsjettet var det rekna med balanse i rekneskapen.  Det vert elles vist til årsmeldinga for 2005 frå rådmannen når det gjeld dei ymse kapittla og korleis rekneskapsunderskotet kjem fram.

Som vedlegg følgjer revisjonen si melding til rekneskapen.

Kontrollutvalet hadde rekneskapen føre i møte 08.06.2006.  Kontrollutvalet har i sak 12/06 følgjande uttale om rekneskapen til kommunestyret:


Kontrollutvalet har i møte 08.06.2006 handsama Austevoll kommune sitt 

årsrekneskap for 2005.


Grunnlaget for handsaminga har vore avlagt årsrekneskap 2005, revisjonsmelding 

datert 31.05.2006, revisor sin Revisjonsrapport 4 (årsoppgjersbrev) av 31.05.2006 

og rådmannen si årsmelding for 2005.  I tillegg har ansvarleg revisor og 

administrasjonssjefen ved kommunekasserar supplert kontrollutvalet med munnleg 

informasjon om aktuelle problemstillingar.


Kontrollutvalet merkar seg den seine framstillinga av årsrekneskapen som er langt 

over dei fastsette fristar i kommunelova, og viser i det høve til vedtak i samband med 

årsrekneskapen for tidlegare år.


Austevoll kommune sitt rekneskap for 2005 syner eit rekneskapsmessig meirforbruk/ 

underskot på kr. 452.594,-.  Likevel syner rekneskapen eit stort framsteg i høve til 

årsresultatet frå tidlegare år.  Samla har no kommunen eit rekneskapsmessig 

underskot på ca. 45 mill. kroner som er opparbeidd dei siste åra.  Kommunen har ein 

stram og lite tilfredsstillande likviditet.  Kontrollutvalet vil peika på at 

kommunestyret lyt fatta nødvendige innsparingsvedtak for å få rekneskapen i balanse 

og dekka inn tidlegare års underskot slik kommunelova krev.


I forhold til avlagt rekneskap er det i samband med revisjon gjennomført 

korreksjonar på til saman ca, kr. 1.676.000,-.  Korreksjonane kan, foruten vurdering 

av fordringsmassen, førast til feil i tidlegare års rekneskap.



Revisor har tatt forbehold om intern kontroll i si revisjonsmelding for 2005.  Dette 

forbeholdet hadde og forrige revisor med i revisjonsmeldinga for 2004.  

Kontrollutvalet har tidlegare ved fleire høve påpeika dette og meinar kommunestyret 

no bør setje frist for administrasjonen til å syna betring i tilhøve kring rutiner for 

avstemming og intern kontroll i kommunen.

Foruten dei punkt som er tatt forbehold om i revisjonsmeldinga  har utvalet ikkje fått 

kunnskap som gjer oss grunn til å meine at den framlagde årsrekneskapen ikkje er 

utarbeidd i samsvar med god kommunal rekneskapsskikk

Vurdering:

Rådmannen vil peika på at eit oppsamla undrskot på 45 mill. kroner er meir enn kommunen kan leva med i framtida.  Det fører meg seg store utgifter til renter på driftskreditten som for tida er på 35,0 mill. kroner.  Den er likevel for låg til at kommune til ei kvar tid er à jour med betaling av rekningar.  For å få økonomien i balanse og betala ned underskotet er det sett i verk betydelege innsparingstiltak, jfr. vedtak i samband med 2006-budsjettet.  Det er og i 2006-budsjettet lagt inn ekstraordinær nedbetaling av lånegjeld  a.

Eit samandrag av rekneskapen ser slik ut:

	Utgiftsføremål
	Budsjett 2005
	Rekneskap 2005
	Avvik kroner
	Avvik prosent

	Driftsutgifter
	       217.459
	      215.182
	      -     2.277
	       -      1,0

	Driftsinntekter
	         44.442
	        59.005
	      +  14.563  
	       +    32,8

	Skatteinntekter
	         86.600
	        89.584
	      +    2.984
	       +      3,4

	Rammetilskot
	         58.427
	        47.125
	      -   11.302
	        -    19,3

	Andre tilskot
	         19.343
	        17.291
	      -     2.052
	        -    10,6

	Finansinntekter
	         20.137
	        23.205
	      +    3.068
	        +   15,2

	Finansutgifter
	         11.490
	        21.029
	      +    9.539
	        +   83,0


I 2004 hadde kommunen eit underskot på nesten 10,0 mill. kroner.  Trass i at rekneskapen til slutt, etter korreksjonane, syner eit underskot på 453.000 kroner, er det ei resultatforbetring på 9,5 mill. kroner.  Det er likevel ikkje godt nok til å betala ned på oppsamla underskot.

Noko av bakgrunnen til den seine ferdigsstillinga av rekneskapen har å gjera med dei korreksjonane som måtte gjennomførast.  Det var ein fordel å få dei med seg for å få eit rett rekneskap.

Elles vil rådmannen peika på at formannskapet og kommunestyret i løpet av 2005 har fått meldingar om den økonomiske utviklinga.  Det var mellom anna meldt frå pr. 31. august 2005 at rekneskapen ville koma ut om lag i balanse.

Rådmannen har merka seg det som går fram av kontrollutvalet sitt vedtak og har teke det til etterretning.  Det nye økonomisystemet som vart teke i bruk vinteren 2005 ser ut til å gje resultat ved at det er betre oversyn over inntekter og utgifter.  Men det kan sikkert brukast meir effektivt ved meir opplæring, som er ei prioritert sak.

Elles er arbeidet med å utvikla rutiner for avstemming og internkontroll i gong og vil verta prioritert i framtida.

SAKSFRAMLEGG.

Sakshandsamar: 
Steinar Hole
Arkiv: 151  

Arkivsaksnr.:
06/00618



BUDSJETTKONTROLL ETTER APRIL MÅNAD 2006

Saksnr :
Utval:
Møtedato.

0081/06
Formannskapet
22.08.2006

Rådmannen si tilråding:

Austevoll formannskap tek rådmannen sin budsjettkontroll etter april månad 2006 til orientering.  
Saksdok :

1.   Hovedoversyn rekneskap pr. 30. april 2006.

2.   Notat frå etatsleiarane.  
3.   Vedtak i formanskapssak 053/06.

Bakgrunn:

Etter kommunen sitt økonomi- og finansreglement skal rådmannen kvart kvartal rapporterast 

utviklinga i kommunen sine utgifter og inntekter og framdrifta i investeringane til formannskapet.  Etter 1. halvår legg rådmannen rapporten fram for kommunestyret.  Prognose over utgifter og inntekter for resten av året skal leggjast fram samstundes.

Etter vedtak i formannskapssak 053/06 er det slege fast korleis formannskapet vil ha rapporteringa.  Det skal etter vedtaket rapporterast annankvar månad.  Sak om endring av økonomi- og finansreglementet vil verta lagt fram.  
Rådmannen viser og til dei månadlege meldingane om skatteinngongen.

Samanlikningsgrunnlaget er eit periodisert budsjett for 2006 og rekneskapstal på tilsvarande tidspunkt i 2005.

Vurdering:

Brutto driftsutgifter pr. månad for heile budsjettet i 1.000 kroner.

	Månad
	Rekneskap 2006
	Akkumulert

rekneskap
	Periodisert

budsjett
	Akkumulert

budsjett
	Rekneskap

2005
	Akkumulert

rekneskap

	Januar
	     21.485
	
	     18.272
	
	     29.625
	

	Februar
	     18.351
	     39.836
	     18.412
	      36.684
	       8.578
	      38.203

	Mars
	     21.238
	
	     18.412
	
	     16.241
	

	April
	     17.163
	     78.236
	     18.552
	      73.648
	     18.504
	      72.948

	Mai
	
	
	     18.833
	
	     19.652
	

	Juni
	
	
	       7.194
	      99.675
	       6.760
	      99.360

	Juli
	
	
	     18.692
	
	     17.535
	

	August
	
	
	     18.692
	    137.059
	     29.538
	    146.433

	September
	
	
	     18.692
	
	     24.156
	

	Oktober
	
	
	     18.833
	    174.584
	     19.315
	    189.904

	November
	
	
	     18.833
	
	     20.016
	

	Desember
	
	
	     19.674
	    213.091
	     26.291
	    236.210


  
Brutto driftsutgifter ligg så langt i år ligg noko over eit periodisert budsjett.  I prosent utgjer det 6,2 %.   Særleg januar og mars månader var høge, medan februar og april ligg under budsjettet.  Dei innsparingstiltaka som er  sette i verk vil slå ut for fullt i andre halvår.  Dette er det ikkje teke høgde for i prognosen.  Den økonomiske utviklinga vil verta følgd månad for månad.  Rådmannen er budd på å setja i verk innsparingstiltak dersom det syner seg naudsynt.

Driftsinntekter pr. månad for heile budsdjettet i 1.000 kroner.

	Månad
	Rekneskap

2006
	Akkumulert

rekneskap
	Periodisert

budsjett
	Akkumulert

budsjett
	Rekneskap

2005
	Akkumulert

rekneskap

	Januar
	     36.554
	
	     25.967
	
	     32.316
	

	Februar
	       3.757
	     40.311
	     13.395
	      39.362
	       2.718
	      35.034

	Mars
	     14.311
	
	     23.722
	
	     25.912
	

	April
	     17.737
	     72.358
	     12.946
	      76.031
	       9.439
	      70.385

	Mai
	
	
	     25.698
	
	     27.420
	

	Juni
	
	
	     11.150 
	    112.879
	     13.203
	    111.007

	Juli
	
	
	     20.759
	
	       4.453
	

	August
	
	
	       6.164
	    139.801
	     33.132
	    148.592

	September
	
	
	      25.967
	
	     13.740
	

	Oktober
	
	
	      12.946
	    178.714
	     30.602
	    192.934

	November
	
	
	      26.147
	
	     12.217
	

	Desember
	
	
	        8.229
	    213.091 
	     31.059
	    236.210


Driftsinntektene varierer mykje frå månad til månad.  Så langt i år ligg dei etter prognosen, men over fjoråret.  Det er i alle høve kome inn 2,0 mill. kroner meir enn til same tid i fjor.

Brutto driftsutgifter pr. månad for sentraladministrasjonen i 1.000 kroner.

	Månad
	Rekneskap

2006
	Akkumulert rekneskap
	Periodisert budsjett
	Akkumulert budsjett
	Rekneskap  2005
	Akkumulert rekneskap

	Januar
	     4.920
	
	    3.499
	
	      4.685
	

	Februar
	     3.942
	       8.862
	    3.513
	       7.012
	      2.898
	       7.583

	Mars
	     3.039
	
	    3.513
	
	      2.563
	

	April
	     3.719
	     15.620
	    3.527
	     14.052
	      3.381
	     13.527

	Mai
	
	
	    3.555
	
	      3.419
	

	Juni
	
	
	    2.409
	     20.016
	      1.526
	     18.472

	Juli
	
	
	    3.541
	  
	      1.994
	

	August
	
	
	    3.541
	     27.098
	    13.921
	     34.387

	September
	
	
	    3.541
	
	      8.203
	

	Oktober
	
	
	    3.555
	     34.194
	      2.168
	     44.758

	November
	
	
	    3.555
	
	      2.358
	 

	Desember
	
	
	    3.637
	     41.386
	      2.517
	     49.633


Brutto driftsutgifter ligg noko over eit peroidisert budsjett og noko over fjoråret.  Så langt ein kan sjå av dei andre månadene vil storparten av overforbruket verta teke inn att før ein kjem til 1. halvår.  Det vert elles vist til vedlagte notat frå kontorsjefen.

Brutto driftsutgifter pr. månad for undervisning og kultur i 1.000 kroner

	Månad
	Rekneskap 2006
	Akkumulert rekneskap
	Periodisert budsjett
	Akkumulert budsjett
	Rekneskap 2005
	Akkumulert rekneskap

	Januar
	      8.294
	
	     6.502
	
	    12.460
	

	Februar
	      7.285
	     15.579
	     6.562
	     13.063
	      1.596
	     14.056

	Mars
	      7.961
	
	     6.562
	
	      6.329
	

	April
	      6.251
	     29.790
	     6.621
	     26.247
	      7.477
	     27.862

	Mai
	
	
	     6.740
	
	      8.033
	

	Juni
	
	
	     1.811
	     34.798
	      1.697
	     37.592

	Juli
	
	
	     6.680
	
	      7.185
	

	August
	
	
	     6.680
	     48.158
	      7.072
	     51.849

	September
	
	
	     6.680
	
	      6.339
	

	Oktober
	
	
	     6.740
	     61.578
	      6.980
	     65.168

	November
	
	
	     6.740
	     
	      9.260
	     

	Desember
	
	
	     7.096
	     75.414
	      6.660
	     81.088


Brutto driftsutgifter ligg godt over eit periodisert budsjett.  Skule- og kultursjefen har av arbeidsmessige årsaker, m.a. i samband med flytting av ungdomsskuleelevane frå Selbjørn til Eidsbøen ikkje hatt kapasitet til å kommentera rekneskapstala.

Brutto driftsutgifter pr. månad for helse og sosial i 1.000 kroner.

	Månad
	Rekneskap 2006
	Akkumulert rekneskap
	Periodisert budsjett
	Akkumulert budsjett
	Rekneskap 2005
	Akkumulert rekneskap

	Januar
	      7.803
	
	     7.283
	
	    12.063
	

	Februar
	      6.838
	    14.641
	     7.350
	     14.633
	      2.239
	    14.302

	Mars
	      7.598
	
	     7.350
	
	      6.461
	

	April
	      6.393
	    28.632
	     7.417
	     29.400
	      7.449
	    28.212

	Mai
	
	
	     7.551
	
	      7.796
	

	Juni
	
	
	     1.987
	     38.938
	      2.564
	    38.573

	Juli
	
	
	     7.484
	
	      7.228
	

	August
	
	
	     7.484
	     53.906
	      8.360
	    54.161

	September
	
	
	     7.484
	
	      8.231
	

	Oktober
	
	
	     7.551
	     68.941
	      7.378
	    68.770

	November
	
	
	     7.551
	
	      7.877
	

	Desember
	
	
	     7.955
	     84.447
	      6.047
	    83.694


Brutto driftsutgifter ligg om lag på same nivå som for 2005 og litt under eit periodisert budsjett.  Helse- og sosialsjefen har i vedlagte notat kommentert budsjett-situasjonen.

Investeringar.

Til utgongen av april månad er det investert for om lag 4,9 mill. kroner.  Hovudsakleg til ferdiggjering av kunstgrasbana ved Austevoll idrettsanlegg og til kunstgrasbana i Bekkjarvik.

SAKSFRAMLEGG.

Sakshandsamar: 
Steinar Hole
Arkiv: 153  

Arkivsaksnr.:
06/00717



OVERFØRING AV LØYVINGAR FRÅ 2005 TIL 2006 - BUDSJETTENDRINGAR

Saksnr :
Utval:
Møtedato.

0082/06
Formannskapet
22.08.2006

Rådmannen si tilråding:

Austevoll formannskap vedtek følgjande endringar i budsjettet for 2006 i samband med overføring av unytta løyvingar til investeringar frå 2005 til 2006:

	Kontonr.
	Prosjekt
	Auka utgifter
	Auka inntekter

	1120.3151
	Bustadfelt - utbygging
	     1.018.900
	

	1120.3151
	Bustadfelt – kapitalfond
	
	       1.018.900

	1180.1300
	Opprusting kommunale bygg
	        818.600
	

	1180.1300
	Opprusting kommunale bygg – kapitalfond
	                   
	          818.600

	1180.1809
	Arbeidsmiljømessige tiltak
	     1.000.000
	

	1180.1809
	Arbeidsmiljømessige tiltak – kapitalfond
	
	        1.000.000

	2110.2220
	Selbjørn skule
	        556.300
	

	2110.2220
	Selbjørn skule – unytta lånemidlar
	
	           556.300

	2150.2220
	Eidsbøen ungdomsskule
	          46.500
	

	2160.2220
	Eidsbøen ungdomsskule – unytta lånemidlar
	     
	             46.500

	2180.2220
	Skular – energiøkonomisering
	        850.000
	

	2180.2220
	Skular – energiøkonomisering – fondsmidlar
	
	           850.000

	
	Balanse
	    4.290.300
	        4.290.300


Saksdok :

Rekneskapsutskrifter.  
Bakgrunn:

Det har vore vanleg prasksis at formannskapet kvart år får seg førelagt oversyn over investeringar i året som er gått.  Vidare at det vert gjort vedtak om overføring av investeringsmidlar som kan vera aktuelle å overføra til neste år.  Det gjeld først og fremst investeringsmidlar som av ymse årsaker ikkje har vore nytta t.d. fordi prosjektet ikkje er starta opp eller fullført.

Det kan gjevast følgjande status med omsyn til investeringar pr. sektor:

	Sektor
	Budsjett m/endringar
	    Rekneskap

	Sentraladministrasjonen
	         3.047.500
	          928.336

	Undervisning og kultur
	       17.850.000
	     18.948.016

	Helevern og sosial omsorg
	                       0
	          870.571

	Sum investeringar
	       20.897.500
	     20.746.923


  
Samanlikning budsjett og rekneskap er ikkje heilt godt, då ein har ikkje vore god nok til å føreta budsjettendringar.  Det gjeld kunstgrasbanen på Austevoll idrettsanlegg og restinvestringane til nye Storebø pleie- og omsorgssenter.

Vurdering:

  
Ved ein gjennomgong av investeringane i 2005-budsjettet, står det att midlar på følgjande tenesteområder:

1120.3151
Bustadfelt – utbygging

kr.   1.018.900

1180.1300
Opprusting av kommunale bygg
”         818.600

1180.1809
Arbeidsmiljømessige tiltak

”      1.000.000

2110.2220
Selbjørn skule



”         556.250

2150.2220
Eidsbøen ungdomsskule

”           46.515

2180,2220
Skular – energiøkonomiseringstiltak
”         850.000



Overførde investeringar

kr.    4.290.265

Rådmannen finn det rett at desse løyvingane vert overførde til 2006.  Budsjettet for 2006 vil dermed gje det rette bilete og eit godt oversyn over kva som er til rådvelde til dei ymse investeringstiltaka.  Ein vil heller ikkje missa oversynet over kva som verkeleg er til rådvelde til investeringar i budsjettåret.

Utfrå tidlegare budsjettvedtak og einskildvedtak i kommunestyret og formannskap, kan ovannemnde inversteringar finansierast slik:

1120.3151
Bustadfelt – utbygging.

Unytta lånemidlar


kr.   1.018.900

1180.1300
Opprusting kommunale bygg.

Kapitalfond



kr.      818.600

1180.1809
Arbeidsmiljømessige tiltak.

Kapitalfond



kr.   1.000.000

2110.2220
Selbjørn skule.

Unytta lånemidlar


kr.      556.250

2150.2220
Eidsbøen ungdomsskule.

Unytta lånemidlar


kr.        46.515

2180.2220
Skular – energiøkonomisering.

Fondsmidlar



kr.      850.000

SAKSFRAMLEGG.

Sakshandsamar: 
Steinar Hole
Arkiv: 200  

Arkivsaksnr.:
06/00686



ENDRING AV ØKONOMI- OG FINANSREGLEMENTET FOR AUSTEVOLL KOMMUNE

Saksnr :
Utval:
Møtedato.

0083/06
Formannskapet
22.08.2006

Rådmannen si tilråding:

Austevoll kommunestyre vedtek følgjande endringar i § 1 i økonomi- og finansreglementet:

I punktet om ”økonomiplan” vert 4. avsnitt endra til:

Innan utgongen av oktober månad legg rådmannen fram framlegg til økonomiplan for komande 4-års periode i balanse.  Samstundes vert framlegget sendt hovudutvala og andre aktuelle organ til uttale.  Formannskapet gjev innstilling til kommunestyret innan utgongen av november månad.

I punktet om ”årsbudsjett” vert 4. avsnitt endra til:


Innan utgongen av oktober månad legg rådmannen fram framlegg til årsbudsjett i 

balanse.  Samstundes vert framlegget sendt hovudutvala og andre aktuelle organ til 

uttale.   Framlegget til årsbudsjett skal omfatte oversyn over løyvingar til dei ymse 

tenesteområda.

I punktet om ”årsbudsjett” vert 5. avsnitt endra til:


Formannskapet gjev innstilling til kommunestyret innan utgongen av november 

månad.

I punktet om ”budsjettoppfølging” vert 2. avsnitt, 1. line endra til:


Annankvar månad legg rådmannen fram for formannskapet rapport om utviklinga i 

kommunen sine inntekter og utgifter og framdrift i investeringane.

Det vert teke inn eit nytt punkt ”offentleggjering” i § 1 i reglemetet:


Framlegg til økonomiplan og årsbudsjett er offentleg tilgjengeleg frå det tidspunkt 

rådmannen legg det fram.

Saksdok :

1.   Økonomi- og finansreglementet for Austevoll kommune.

2.   Vedtak i formannskapssak 037/06.

3.   Vedtak i formannskapssak   053/06.

Bakgrunn:

Austevoll kommune sitt økonomi- og finansreglement vart vedteke av Austevoll kommunestyre 24. juni 2004, sak 073/04.  Seinare er det endra av kommunestyret 8. november 2005, sak 108/05.

Formannskapet drøfta i møte 16. mars i år, under sak 037/06 budsjettprosessen i Austevoll kommune.  Det vart gjort følgjande vedtak:


Austevoll formannskap drøfta saka og ber om at rådmannen i framtida i god tid legg

fram saldert budsjett til formannskapet si handsaming.  Reglementet blir endra i tråd 

med dette.

Elles har formannskapet i møte 9. mai, under sak 053/06, m.a. vedteke følgjande om økonomirapportering:


Austevoll formannskap går inn for at rapportering av den økonomiske utvikling 

 vert annankvar månad slik det går fram av rådmannen sitt saksframlegg.

Desse to vedtaka fører med seg at økonomi- og finansreglementet må endrast i samsvar med det som formannskapet har vedteke.

Det ligg til kommunestyret å føreta endringar i reglementet.

Vurdering:

§ 1 punktet om ”økonomiplan” må endrast.  Det heiter der:


Jfr. kommunelova § 44.


Rådmannen sender i juni månad ut budsjettrundskriv om utarbeiding av 

økonomiplan for dei komande 4 åra.  
I tidsrommet juni til september skal økonomiplanen førehavast i etatane.

Innan utgongen av oktober månad kvart år fremjar formannskapet framlegg til 

økonomiplan for påfølgjande 4-års periode.  Formannskapet som innhentar uttaler 

frå høyringsinstansar, og gjev innstilling til kommunestyret.

Innan utgongen av desember månad kvart år vedtek kommunestyret økonomiplan.  

Den vedtekne økonomiplanen si ramme er retningsgjevande for utarbeiding av 

årsbudsjett.  Årsbudsjettet er første år i økonomiplanen.  Økonomiplanen vert lagt 

fram og vedteken på hovudkapittelnivå.

Under punktet om ”årsbudsjett” i § 1 heiter det:


Jfr. kommunelova §§ 45, 46 og 47 og forskrift om årsbudsjett.


Rådmannen sender i juni månad ut budsjettrundskriv om utarbeiding av årsbudsjett 

for det komande år.

I tidsrommet juni til september skal årsbudsjettet førehavast i etatane.

Innan utgongen av oktober månad kvart år fremjar formannskapet framlegg til 

årsbudsjett for komande budsjettår.  Framlegget til årsbudsjett skal omfatta oversyn 

over løyvingar til dei ymse tenesteområda.

Formannskapet som hentar inn uttaler frå høyringsinstansar, og gjev innstilling til 

kommunestyret.

Innan utgongen av desember månad kvart år vedtek kommunestyet årsbudsjett.  

Årsbudsjettet er ein bindande plan for bruk av kommunen sine midlar i budsjettåret 

og er overordna aktivitetsvedtak.  Årsbudsjettet utgjer første år av økonomiplanen.

Rådmannen si disposisjonsfullmakt over kommunestyret sine løyvingar i samsvar 

med hovudregleen i § 9 i forskrift om årsbudsjett

I punktet om ”budsjettoppfølging” i § 1 som heiter slik, må det og gjerast endringar:


Jfr. kommunelova § 47 og forskrift om årsbudsjett.


Ved utgongen av kvart kvartal, rapporterer rådmannen utviklinga i kommunen sine 

inntekter og utgifter og framdrift i investeringane til formannskapet,  Viser 

budsjettoppfølginga at det kan oppstå nemnande avvik i forhold til vedteke budsjett, 

skal rådmannen gjera greie for kva endringar/tiltak som er sett i verk.

Etter 1. halvår legg rådmannen fram rapport for kommunestyret.  I rapporten skal og 

utviklinga i kommunen sine inntekter og utgifter og framdrifta i investeringane 

framgå  Prognose over utgifter og inntekter for resten av året skal leggjast fram 

samstundes.

Av tilråding går det fram at det ein ein del redaksjonære endringar med bakgrunn i dei vedtak formannskapet har gjort.  Fristen for rådmannen til å levera økonomiplan- og budsjettframlegg i balanse er sett til utgongen av oktober månad.  Det har samanheng med at dei økonomiske rammene som vert lagt i statsbudsjettet (skatt og rammetilskot m.m.) først vert offentleggjort i byrjinga av oktober månad.  Tida fram til slutten av oktober er difor naudsynt å ha for å kunne få utarbeidd eit balansert framlegg.  I alle høve dersom det må gjerast store reduksjonar.

Av framlegget til endringar kjem hovudutvala inn i budsjettprosessen først etter at rådmannen har lagt fram sitt framlegg.  Sidan hovudutvala er oppretta att bør dei på eit eller anna tidspunkt vera med i budsjettprosessen.  Spørsmålert er når, under førehavinga på etatsnivå eller etter at rådmannen er ferdig med sitt framlegg.

Det er i reglementet ikkje sagt noko om på kva tidspunkt budsjettprosessen skal vera offentleg.  Skal det vera frå det tidspunkt rådmannen legg fram sitt forslag eller på eit tidlegare tidspunkt, t.d. etatsleiarane sitt arbeid med budsjettet eller deira forslag.  Det er i stor utstrekning opp til kommunestyret å vedta.  Formannskapet si budsjettinnstilling er i alle høve offentleg sidan den skal leggjast ut til offentleg ettersyn i minst 14 dager før førehaving i kommunestyret.  For å få mest mogeleg ro om budsjettarbeidet i administrasjonen ønskjer rådmannen ei offentleggjering frå det tidspunkt rådmannen legg det fram.

SAKSFRAMLEGG.

Sakshandsamar: 
Arve Sunde
Arkiv: 036  

Arkivsaksnr.:
06/00710



UVIDING AV AKSJEKAPITALEN I  AUSTEVOLL ASV AS

Saksnr :
Utval:
Møtedato.

0084/06
Formannskapet
22.08.2006

Rådmannen si tilråding:

Austevoll kommunestyre løyver kr. 50.000,- av  Kapitalfondet til utviding av aksjekapitalen i Austevoll ASV AS.  
Det vert føreteke følgjande endringar i budsjettet for 2006:

05290.3420.2730 ”Austevoll Arbeidssamvirke AS – aksjekjøp” vert ført opp med kr. 50.000.

09480.3420.3720 ”Bruk av bundne kapitalfond” vert ført opp med kr. 50.000.

Saksdok :

1. Brev datert 27.03.06 frå Austevoll ASV A/S.

2. Brev datert 18.05.04 frå aetat til Arbeidssamvirkenes Landsforening.

3. Kopi av protokoll frå ekstraordinær generalforsamling i Austevoll ASV A/S 01.12.03.  
Bakgrunn:

Generalforsamlinga i Austevoll ASV A/S vedtok 01.12.03 å utvida aksjekapitalen i selskapet til kr. 100.000,- slik aksjelova krev ved bruk av anna eigenkapital.

I ettertid – som det framgår av vedlagte uttale frå aetat – er det ikkje høve til utbetale utbytte frå eit arbeidssamvirke, og det er heller ikkje høve til å nytta opparbeidd eigekapital og/eller overskot til å auka eigenkapitalen.   
Vurdering:

I praksis inneber saka slik rådmannen ser det at Austevoll kommune må gå inn med friske pengar for å dekka aksjeutvidinga i selskapet.   
SAKSFRAMLEGG.

Sakshandsamar: 
Steinar Hole
Arkiv: 251  

Arkivsaksnr.:
06/00776



MELDING OM KOMMUNENN SINE LÅN OG LÅNEVILKÅR

Saksnr :
Utval:
Møtedato.

0085/06
Formannskapet
22.08.2006

Rådmannen si tilråding:

Austevoll kommunestyre tek rådmannen si melding om kommunen si lånegjeld og lånevilkår til orientering.  
Saksdok :

1.   Økonomi- og finansreglement § 2.

2.   Låneoversikt.  
Bakgrunn:

Etter § 2 i kommunen sitt økonomi- og finansreglement skal rådmannen kvart halvår melda frå til kommunestyret om kommunen sine lån og lånevilkår.

  
Vurdering:

Pr. 1. juli 2006 hadde Austevoll kommune ei lånegjeld på kr. 174.634.748,- som fordeler seg slik:

Kommunekreditt Norge AS:

Lånegjeld   1. januar 2006 

kr.     17.426.213

-  avdrag 2006 


”             385.616
kr.     17.040.597

Kommunalbanken AS.

Lånegjeld 1. januar 2006 

kr.   116.953.202

-  avdrag 2006 


”             973.140
kr.   115.980.062

Sparebanken Vest:
Lånegjeld 1. januar 2006 

kr.       2.340.000

-  avdrag 2006 


”               88.000
kr.       2.252.000

Nordea Bank Norge ASA:

Lånegjeld 1. januar 2006 

kr.     17.556.250

-  avdrag 2006 


”             375.000
kr.     17.181.250

Kommunal Landpensjonskasse:

Lånegjeld 1. januar 2006 

Kr.     18.624.275

-  avdrag 2006



”              443.436
kr.     18.180.839

Husbanken:

Lånegjeld 1. januar 2006

kr.       2.000.000

+  nytt lån 2006 


”          2.000.000

-   avdrag 2006 


”                        0
kr.       4.000.000

Sum lånegjeld 1. juli 2006




kr.   174.634.748

Det  vil seia at lånegjeld er redusert med 265.000 kroner sidan 1. januar 2006. 

Driftskreditten er ikkje teken med i ovannemnde oversyn.  Den er framleis på inntil 35,0 mill. kroner.

Det største lånet er i Kommunalbanken AS til Storebø pleie- og omsorgssenter og utgjer 

kr. 74.487.862,-.

Kommunen si lånegjeld har i dag flytande rente, med unntak av eitt lån.  Det er i Kommunekreditt på 2,0 mill. kroner til skular som er bunde fram til sommaren 2008 med 2,75 % rente p.a.

Renta har auka 2 gonger så langt i år.  Med kommunen si lånegjeld utgjer det på årsbasis om lag 800.000 kroner.  Det er i budsjettet for 2006 teke høgde for ein liten renteauke.  Renta for lån med flytande rente ligg etter siste regulering på om lag 3,10 % p.a.

Som meldt frå i sak til formannskapet held kommunen på med refinansiering av kommunen si lånegjeld.   Resultatet av denne refinansieringa vil verta lagt fram for formannskapet når den er på plass.

SAKSFRAMLEGG.

Sakshandsamar: 
Steinar Hole
Arkiv: 251  

Arkivsaksnr.:
06/00468



REFINANSIERING AV LÅN

Saksnr :
Utval:
Møtedato.

0069/06
Formannskapet
21.06.2006

0086/06
Formannskapet
22.08.2006

Rådmannen si tilråding:

Austevoll formannskap tek rådmannen si melding om refinansiering av lån til orientering.  
Saksdok :

  
Formannskapssak 069/06.

Lånetilbod.

Bakgrunn:

Rådmannen melde frå til formannskapet i sak 069/06 at det vart arbeidd med refinansiering av kommunen si lånegjeld.  Samstundes fekk rådmannen naudsynte fullmakter.

Det er henta inn tilbod frå 3 bankar.

Refinansieringa er no gjennomført ved at kommunen sine lån, med unntak av eitt,  er slegen saman   og fordelt på følgjande to bankar:

Kommunalbanken AS


kr.   115.971.162

Kommunekreditt Norge AS


kr.     59.185.964

Eitt lån i Kommunekreditt Norge på 2,0 mill. kroner er helden utanfor.  Dette lånet er eit fastrentelån på 2,75 % rente p.a. fram til hausten 2008.  I lånet frå Kommunekreditt ligg og det nye lånet på 3,0 mill. kroner til rehabilitering av Austevoll ungdomsskule.

Låna er teken opp på følgjande vilkår:

Kommunalbanken AS – 
avdragstid 23,75 år, kvartalsvise avdrag, effektiv rente 1,954 % p.a. flytande fram til 14.10.2006.  

Kommunekreditt Norge AS -
avdragstid 25 år, kvartalsvise avdrag. effektiv rente 2,04 % p.a. flytande fram til 14.10.2006.

Når tida for den låge inngongsrenta er forbi skal det forhandlast om ny rente.  Det vil då verta vurdert rentebinding evt. framleis flytande rente.

Vurdering:

Føremålet med refinansieringa var å få redusert talet på lån for å oppnå enklare administrering og ein avdragsprofil i samsvar med fylkesmannen sin krav.  Samstundes må målet vera å få renteutgiftene ned.  Ved samanslåing av låna vil ein og unngå den store avdragsauken som var pårekna frå 2008 i samband med avdraga på Storebø pleie- og omsorgssenter.

Rådmannen vil koma attende med ny melding i oktober når endeleg rentevilkår ligg føre.

SAKSFRAMLEGG.

Sakshandsamar: 
Steinar Hole
Arkiv: U43  

Arkivsaksnr.:
06/00464



SØKNAD OM LOKALITET FOR OPPDRETT AV TORSK VED FLATHOLMEN

Saksnr :
Utval:
Møtedato.

0087/06
Formannskapet
22.08.2006

Rådmannen si tilråding:

Austevoll kommune har vurdert søknad frå Austevoll Havbruk ANS om løyve til driftslokalitet for oppdrett av torsk med ein biomasse på 760 tonn ved Flatholmen vest for Hundvåkøy.  
Austevoll kommune kan ikkje sjå at den omsøkte lokaliteten vil ha ei klårt uheldig plassering i forhold til omkringliggjande miljø eller lovleg ferdsel eller anna utnytting av området.

Austevoll kommune vil merka at lokaliteten er søkt plasser i eit akvakulturområde i sjø og dermed i samsvar med kommuneplanen.

Austevoll kommune tilrår såleis den føreliggjande søknaden frå Austevoll Havbruk ANS.

Saksdok :

1.   Brev av 24.04.2006 m/vedlegg frå Fiskeridirektoratet, Region Vest.

2.   Søknad m/vedlegg frå Austevoll Havbruk ANS.  
Bakgrunn:

Frå Fiskeridirektoratet, Region Vest, har Austevoll kommune tek mot for uttale søknad frå Austevoll Havbruk ANS om løyve til lokalitet for oppdrett av torsk med ein biomasse på 780 tonn ved Flatholmen vest for Hundvåkøy.

Det vert elles vist til vedlagte søknad og kartkopi når det gjeld plassering av anlegget.  
Vurdering:

Kommunen skal gje uttale etter § 5 nr. 3 i lov om oppdrett av fisk og skalldyr, der det m.a. heiter:


Tillatelse skal ikke gis dersom anlegget


(3) har en klart uheldig plassering i forhold til omkringliggende miljø eller 

lovleg ferdsel eller annen utnytting av området.  
Søknaden har lege ute til offentleg gjennomsyn på Kommunehuset i 4 veker.  Utlegginga har vore kunngjort av søkjar på vanleg måte.

Det er ikkje komen inn merknader i samband med utlegginga.  Det er heller ikkje komen inn merknader frå kommunen, så langt det gjeld miljø eller kultur/friluftsliv.

Det omsøkte anlegget er lokalisert til eit akvakulturområde i sjø (AK-område).  I området er det og registrerte kaste- og låssetjingsstader og gyteplass for villfisk.  Slik det vert vurdert vil truleg ikkje oppdrettslokaliteten vera til hinder for kaste- og låssetjingsstadane og gyteplassen for villfisk.  Det er og i det same området det har vore søkt om skjelsandopptak, som kommunen har frårådd, men som er påklaga.  Klagen ligg til førehaving i kommune.

Rådmannen reknar elles med at forureiningsspørsmålet og veterinære forhold vert vurdert av dei styresmaktene som har ansvar og kompetanse til det.

Til slutt vil rådmannen gjera merksam på at ei positiv tilråding frå Austevoll kommune si side ikkje fritek søkjar frå å søkja om godkjenning etter anna lovverk, t.d. plan- og bygningslov.

SAKSFRAMLEGG.

Sakshandsamar: 
Steinar Hole
Arkiv: U43  

Arkivsaksnr.:
05/00429



SØKNAD OM UTVIDING AV LOKALITET FOR OPPRETT AV LAKS OG AURE VED KYRHOLMEN

Saksnr :
Utval:
Møtedato.

0117/05
Formannskapet
13.10.2005

0116/05
Formannskapet
13.10.2005

0088/06
Formannskapet
22.08.2006

Rådmannen si tilråding:

Austevoll kommune har vurdert søknad frå Veststar AS om løyve til endring og utviding av driftslokalitet ved Kyrholmen for oppdrett av laks og aure til 2.340 tonn biomasse.

Austrevoll kommune kan ikkje sjå at den omsøkte lokaliteten vil ha ei klårt uheldig plassering i forhold til omkringliggjande miljø eller lovleg ferdsel eller anna utnytting av området.

Austevoll kommune vil merka at anlegget er søkt plassert i eit fleirbruksområde i sjø etter kommuneplanen.  Det vert i det høve vist til vedtak i formannskapssak 082/04 og 116/05 om at det ikkje var merknader til plassering av lokaliteten.

Austevoll kommune tilrår såleis den føreliggjande søknaden frå Veststar AS.

Saksdok :

  
1.   Brev av 19.05.2006 m/vedlegg frå Fiskeridirektoratet  , Region Vest.

2.   Søknad m/vedlegg frå Veststar AS.

3.   Vedtak i formannskapssak 082/04.

3.   Vedtak i formannskapssak 116/05.

Bakgrunn:

Frå Fiskeridirektoratet, Region Vest, har Austevoll kommune teke mot for uttale søknad frå Veststar AS om løyve til endring og utviding av driftslokalitet ved Kyrholmen frå 1.560 tonn til 2.340 tonn biomasse for oppdrett av matfisk av laks og aure.

Det vert elles vist til vedlagte søknad og kartkopi når det gjeld plassering av anlegget.

Vurdering:

Kommunen   skal gje uttale etter § 5 nr. 3 i lov om oppdrett av fisk og skalldyr, der det m.a. heiter:


Tillatelse skal ikke gis dersom anlegget


(3) har er klart uheldig plassering i forhold til omkringliggende miljø eller lovleg 

ferdsel eller annen utnytting av området.

Søknaden har lege ute til offentleg gjennomsyn på Kommunehuset i 4 veker.  Utlegginga har vore kunngjort av søkjar på vanleg måte.

Det er ikkje komen inn merknader i samband med utlegginga.  Det er heller ikkje komen inn merknader frå kommunen, så langt det gjeld miljø eller kultur/friluftliv.

Det omsøkte anlegget er lokalisert til eit fleirbruksområde i sjø (FB-område) etter kommuneplanen.  Det er sjøområder som ikkje er disponert til særskilde føremål, og der oppdrett etter nærare vurdering kan tillatast.

Austevoll formannskap har tidlegare gjeve uttale til denne lokaliteten.  I sak 082/04, der formannskapet tilråddde at det vart gjeve løyve til oppdrett på lokaliteten og utviding til eit volum på 24.000 m3.  Seinare i sak 116/05, der formannskapet tilrådde varig bruk av lokaliteten til oppdrett av laks og aure med ein biomasse på 1.560 tonn.

Rådmannen reknar elles med at forureiningsspørsmålet og veterinære forhold vert vurdert av dei styresmaktene som har ansvar og kompetanse til det.  Kommunen tek såleis ikkje stode til om lokaliteten toler eit utviding til 2.340 tonn biomasse.

Til slutt vil rådmannen gjera merksam på at ei positiv tilråding frå Austevoll kommune si side, ikkje fritek søkjar frå å søkja om løyve eller godkjenning etter anna lovverk, t.d. plan- og bygningslov.

